
Numri i lëndës: 2023:219898 

Datë: 26.12.2023 

Numri i dokumentit:     05124453 

    2022:219899 

NË EMËR TË POPULLIT 

  
GJYKATA THEMELORE NË FERIZAJ - DEPARTAMENTI I PËRGJITHSHËM 

DIVIZIONI PENAL, me gjyqtarin e vetëm gjykues Driton Ahmeti dhe me zyrtaren ligjore 

Arbelinda Tahiri, në çështjen penale kundër të pandehurit A.L., për shkak të veprës penale 

posedim i paautorizuar i narkotikëve, substancave psikotrope ose analoge nga 269 par.1 të 

KPRK-së, sipas aktakuzës së Prokurorisë Themelore në Ferizaj PP/II nr.1337/23 të datës 

16.10.2023, në praninë e prokurorit të shtetit Sadat Topalli dhe të akuzuarit A.L. pas mbajtjes 

së shqyrtimit fillestar dhe publik më datë 19.12.2023, mori dhe publikisht shpalli me datën 

22.12.2023, kurse me datë 26.12.2023 përpiloi me shkrim këtë:  

  

A K T GJ Y K I M 
  

1. A.L., nga i ati M. dhe e ëma Sh.  e gjinisë G., i lindur  më  dt ..., ne Prishtinë, me 

vendbanim në rrugën “....” nr.... në Ferizaj, ka të kryer shkollën e mesme, i pa martuar, me 

profesion auto-mekanik, shqiptar,  shtetas  i  Kosovës, me nr. Personal ..., gjendet në vuajtje të 

dënimit për vepra të njëjta-    

 

 Ë S H T Ë   F A J T O R 

- me datë 30.08.2023, rreth orës 13:00h, në rrugën “...” përkatësisht në afërsi te Stacionit 

te Autobusëve ne Ferizaj, i pandehuri pa autorizim ka  poseduar substanca narkotike, në atë 

mënyrë që gjatë një kontrolle nga ana e policisë, në një qese alumini i është gjetur një sasi 

narkotikëve ( marihuanës), sipas raportit të testit fushor i dt.19.09.2023 sasia e narkotikëve 

(marihuanës) është me peshë prej 1.4 gram, ku pastaj  është  konfiskuar  nga ana e zyrtarëve 

policor,- 

 

        - me të cilën ka kryer veprën penale ‘’Posedim i paautorizuar i narkotikëve, 

substancave psikotrope ose analoge’’  nga neni 269 par. 1  të KPRK-së.  

Gjykata në aplikim të në neneve: 4, 7, 17, 21, 38, 46, 47, 48, 49, 50, 51, 69, 70, 71 dhe 

72 par.1 pika 1.5  të KPRK-së si dhe nenit 364 dhe 452 të KPPRK-së, të pandehurin e: 

 

G J  Y  K  O  N 

Të pandehurit A.L. i cakton DËNIM ME BURGIM në kohëzgjatje prej                 90 

(nëntëdhjetë) ditësh i cili do të ekzekutohet pas plotfuqishmërisë së këtij aktgjykimi, si dhe 

DËNIM ME GJOBË NË SHUMË PREJ: 200 (dyqind euro) të cilin dënim i pandehuri 

është i obliguar ta paguajë brenda afatit prej 30 (tridhjetë) ditësh pas plotfuqishmërisë së këtij 

aktgjykimi.  

Nëse i pandehuri nuk mundet apo nuk dëshiron ta paguajë dënimin me gjobë, të njëjtit 

në pajtim me nenin 43 paragrafi 3 të KPRK-së, dënimi me gjobë do ti zëvendësohet me dënim 

me burgim, ashtu që për 20 (njëzetë) euro gjobë të papaguara, i pandehuri do të vuajë 1 (një) 

ditë burgim, dënimi me burgim nuk mund të tejkalojë tre (3) vjet.  

  

          Duke u bazuar në nenin 263 par.3 të KPRK-së, konfiskohet në mënyrë të përhershme 

substanca narkotike e llojit  marihuan  në sasi me peshë prej 1.4 gram. 

 

          Obligohet i pandehuri që në emër të shpenzimeve të paushallit gjyqësor të paguaj shumën 

prej 30 (tridhjetë euro) €, shumën prej 20 (njëzetë euro) për Fondin për Kompensimin e 

Viktimave të Krimit, të cilat obligohet që ti paguaj në afatin prej 15 ditësh pasi që aktgjykimi të 

merr formën e prerë nën kërcënimin e ekzekutimit me dhunë. 

  

A r s y e t i m i 

  

Prokuroria Themelore në Ferizaj me aktakuzën PP/II nr.1337/23 të datës 16.10.2023 e ka 

ngarkuar të akuzuarin A.L., për shkak të veprës penale posedim i paautorizuar i narkotikëve, 

substancave psikotrope ose analoge nga 269 par.1 të KPRK-së.  

  

Gjykata duke vepruar sipas kësaj çështje penale mbajti shqyrtimin fillestar më dt. 19.12.2023  

në të cilin shqyrtim ishin të pranishëm prokurori i shtetit Sadat Topalli, dhe i akuzuari A.L. 

Pasi që gjykata e ka udhëzuar të akuzuarin në kuptim të nenit 241 par.1 të KPPK-se dhe pasi që 

i akuzuari ka deklaruar se i ka kuptuar në tërësi udhëzimet e dhëna nga gjykata,  në pajtim me 

nenin 241 par.3 të KPPK-së shqyrtimi fillestar ka vazhduar me leximin e aktakuzës nga ana e 

prokurorit të shtetit dhe pasi që gjykata është bindur se i akuzuari e ka kuptuar në tërësi 

aktakuzën, duke vepruar sipas nenit 241 par. 4 të KPPK-së i ka ofruar mundësinë që të 

deklarohet lidhur me fajësinë apo pafajësinë për veprën penale për të cilën është akuzuar.  

  

I akuzuari A.L. lidhur me të drejtën për tu deklaruar lidhur me fajësinë apo pafajësinë për veprën 

penale për të cilën është akuzuar në shqyrtimin fillestar  ka deklaruar se e pranon fajësinë për 

veprën penale që e ngarkon aktakuza, se pranimin e fajësisë e bënë në mënyrë vullnetare dhe se 

është i vetëdijshme për pasojat që mund të vijnë si rezultat i pranimit të fajësisë, duke shtuar se 

është përdorues i narkotikëve, që 20 vite, ka filluar terapi për trajtim, e cila edhe ka filluar të 

ketë sukses, si dhe e ka lutur gjykatën që të merr parasysh të gjitha rrethanat lehtësuese dhe t’i 

shqiptojë një dënim më të butë.  

 

Prokurori i shtetit Sadat Topalli lidhur me pranimin e fajësisë nga ana e të pandehurit ka 

deklaruar se pajtohem me pranimin e fajësisë nga ana e të akuzuarit A.L. për veprën penale për 

të cilën akuzohet, pasi që një pranimi tillë është bërë në mënyrë vullnetare dhe korrekte duke e 

kuptuar natyrën dhe pasojat e pranimit të fajësisë, ky pranim i fajësisë është në përputhje të plotë 

me dispozitat ligjore të nenit 242 të KPPK-së, dhe i mbështetur në faktet dhe provat që përmban 

aktakuza, andaj i propozoj Gjykatës që të akuzuarin A.L., ta shpall fajtorë dhe të i shqiptojë një 

sanksion penal të paraparë me ligj, sa i përket llojit dhe lartë sisës së dënimit i propozoj Gjykatës 

të ketë parasysh të gjitha rrethanat lehtësuese dhe rënduese me qëllim që dënimi të jetë në 

proporcion me shkallën e përgjegjësisë penale rrezikshmërinë si dhe pasojat e shkaktuara nga 

vepra penale. Konform nenit 69 dhe 70 të KPRK-së, si rrethanë lehtësuese Gjykata të merr 

pranimin e fajësisë të paraparë me nenin 70 par. 3 pika 3.10, ndërsa si rrethanë rënduese të 

merret shkalla e lartë e dashjes, të paraparë me nenin 70 pika 2 pika 2.2 dhe se i njëjti kryes i 

veprave penale të natyrës së njëjtë si rrethanë rënduese të merret neni 70 par. 2  pika 3.13, dhe 

në bazë të dispozitave ligjore të nenit 269 par. 3 kërkojë nga Gjykata që të bëhet konfiskimi i 

substancës narkotike të llojit marihuanë në peshë prej 1.4 gram, andaj propozoj Gjykatës që të 

njëjtin ta shpall fajtorë dhe të i shqiptojë një sanksion të paraparë me ligj.  

  

Meqë i akuzuari e ka pranuar fajësinë, gjyqtari i vetme gjykuese ka konstatuar se janë plotësuar 

të gjitha kërkesat e përcaktuara me dispozitën e nenit 242 par.2 të KPPK-së, i akuzuari ka 

kuptuar  natyrën dhe pasojat e pranimit të fajit,  pranimi është bërë vullnetarisht nga i akuzuari, 

pranimi i fajit mbështetët në faktet e çështjes që përmban aktakuza, në materialet e prezantuara 

nga prokurori i shtetit, dhe në provat materiale të cilat gjenden në shkresat e lëndës siç janë: 

raporti i oficerit i dt. 30.08.2023, vërtetimit mbi sekuestrimin e përkohshëm të sendeve e dt. 

30.08.2023, raporti i testit fushor nga Drejtoria për hetimin e trafikimit me narkotik i 

dt.19.09.2023, deklarata e pandehurit të dhënë në polici e datës 30.09.2023, fotografitë dhe 

shkresat tjera që gjenden në  lëndë. 

 

Meqenëse i akuzuari e  ka pranuar fajësinë e cila është në përputhje me kriteret e përshkruara 

më lartë,  gjyqtari i vetëm gjykuese konform nenit 242 par.6 të KPPK-së, ka vlerësuar se nuk 

është e nevojshme vërtetimi i ndonjë fakti relevant për shqiptimin e dënimit dhe për këtë arsye 

ka vazhduar me shqiptimin e dënimit.  

  

Vlerësuar nga aspekti juridik gjykata gjeti se në veprimet e të akuzuarit ekzistojnë të gjitha 

tiparet objektive dhe subjektive të figurës së veprës penale posedim i paautorizuar i narkotikëve  

substancave psikotrope ose analoge nga neni 269 par.1 të KPRK-së, ashtu siç është theksuar në 

dispozitiv të këtij aktgjykimi, te përshkruar në datën, vendin, kohën dhe mënyrën apo rrethanat 

e kryerjes.  

 

Me rastin e matjes së llojit dhe lartësisë së dënimit gjykata vlerësoi të gjitha rrethanat në kuptim 

te nenit 69 dhe 70 dhe 72 par.1 pika 1.5 të KPRK-së, dhe gjeti si rrethanë veçanërisht  lehtësuese 

se në shqyrtimin  fillestar i akuzuari e ka pranuar fajësinë, duke e shprehur pendimin e sinqertë 

dhe real për veprën penale të kryer. Ndërsa në rastin konkret si rrethanë rënduese gjeti se edhe 

më parë është kryerës i veprave të tilla apo të ngjateshe e për të cilat edhe është dënuar me 

aktgjykime dhe atë: P.nr.472/20 i datës 21.05.2021, P.nr.3312/17 i datës 16.04.2021, si dhe 

vlerësoi shkallën e përgjegjësisë penale të akuzuarit si dhe  peshën e veprës penale për të cilën 

është akuzuar.  

 

Andaj duke marrë parasysh tërësinë e këtyre rrethanave, të akuzuarit i shqiptoi dënim si në 

dispozitiv të këtij aktgjykimi, me bindjen se në rastin konkret do të arrihet qëllimi i dënimit në 

kuptim të preventivës speciale dhe asaj gjenerale, ku një dënim i tillë është adekuat dhe në 

proporcion të drejtë në raport me peshën e veprës penale, rrethanave të kryerjes së veprës penale, 

shkallën e përgjegjësisë penale dhe personalitetin e të akuzuarit.   

Vendimi mbi shpenzimet paushallë është marr në kuptim të dispozitës së nenit 452 paragrafi 1 

lidhur me nenin 449 paragrafi 1 dhe 2 nën paragrafi 2.6 të KPPRK-së.  

Vendimi mbi Kompensimin e Viktimave te Krimit është marrë ne kuptim te nenit 36 paragrafi 

3 nën paragrafi 3.1 të Ligjit Nr.08/L-109 për Kompensimin e Viktimave te Krimit.  

Vendimi lidhur me konfiskimin e substancës narkotike në peshë prej 1.4 gram, është marrë sipas 

nenit 269  par.3 të KPRK -së si pasuri që i nënshtrohen automatikisht konfiskimit.    

Në bazë të së theksuarës më lartë u vendos  si në dispozitiv të këtij aktgjykimi.  

GJYKATA THEMELORE  NË FERIZAJ   

DEPARTAMENTI I PËRGJITHSHËM    

2022:219899, me datë:26.12.2023  

  

 Zyrtarja ligjore,                                                                          Gjyqtari i vetëm gjykues,                                 

  Arbelinda Tahiri                                                                                        Driton Ahmeti  

  

  

 

KËSHILLA JURIDIKE: Kundër këtij aktgjykimi është e lejuar ankesa, Gjykatës së Apelit 

në Prishtinë në afat prej 30 ditësh  nga dita e pranimit të kopjes me shkrim të këtij aktgjykimi. 

Ankesa duhet të dorëzohet në Gjykatën Themelore në Ferizaj.  

 


